
1.- SARRERA

Urruzunoko zabortegia 80ko hamarkadan ireki zen, gaur egun Albitxuriko industrialdea
dagoen tokian (zabortegiaren 1. eremua delakoa). Gunea bete ondoren, zabortegiaren
azalera bi aldiz zabaldu egin zen, gaur egun zabortegiaren 2. eremua delakoa izatera

iritsi arte. Gune hori da, hain zuzen ere, zigilatzeko lanen xedea.

Zabortegiko eremu horretan, isurketak 2006. urtearen erdialdera arte egiten ziren,
beraz, instalazioak 16/2002 Legea (kutsaduraren kontrol bateratuari buruzkoa) bete

behar duela jotzen da.

2019ko uztailaren 5ean, honako hau argitaratu zen Euskal Herriko Agintaritzaren
Aldizkarian: EBAZPENA, 2016ko urriaren 26koa, Ingurumeneko sailburuordearena,
zeinaren bidez ingurumen-baimen integratua ematen baitzaio Debabarrena Eskualdeko
Mankomunitateak (Urruzunoko Zabortegia, 2. eremua) Elgoibarko (Gipuzkoa)
udalerrian sustatutako hondakin ez-arriskutsuen zabortegi-jarduerari (aurrerantzean,
“IBB” edo “Ingurumen Baimen Bateratua”). Dokumentu horretan, eta Hirigintzak 2020ko
martxoan idatzi zuen Elgoibarren, industria hondakin geldoen Urruzunoko zabortegia
ixteko eta ingurumena berreskuratzeko Egikaritze Proiektu Bateratuan oinarrituko da

kontratistak gauzatu behar duen obra.

2020ko abenduaren 16an sortu zen Urruzunoko zabortegia zigilatzeko obraren Proiektu
osagarria, eremua itxi ondoren biltegi eremu gisa erabiltzeko. Aipatu proiektua Eusko
Jaurlaritzako Ingurumen Sailburuordetzak noiz onartuko zain dago, eta onarpena
izapidetu gabe dago. Proiektu Osagarri horretan aipatzen den obra gauzatzeko

kontratuaren aldaketatzat joko da, baimena lortuz gero.

2.- KONTRATUAREN XEDEA

Kontratua arautuko duten hainbat baldintza tekniko zerrendatzea da baldintza agiri

honen xedea.
Kontratuaren xedea honako dokumentu honetan zehaztutako lanak egitea da:

e "Elgoibarren, industria hondakin geldoen Urruzunoko zabortegia ixteko eta
ingurumena berreskuratzeko Egikaritze Proiektu Bateratua" (aurrerantzean:

“Urruzuno zigilatzeko Proiektua”):

Zabortegiaren akaberako zigilatzearen segidak honako geruza hauek izango ditu

(goitik behera):

Gainazala landare belarkarekin estaltzea;

- Landare lurzoruaren geruza, gutxienez 0,15 metroko lodiera duena;
- Estaldura lurzoruaren geruza, gutxienez 0,60 metroko lodiera duena;
- lragazketako ur garbien geruza drainatzailea;

- Dentsitate handiko polietilenozko geomintza (HDPE);

- Iragazgaiztasuna bermatzen duen bentonitazko geokonposatua;

- Erregularizazio geruza, 0,50 metroko lodiera duena;

- Gasak drainatzeko geruza.

e '"Elgoibarren dagoen Urruzunoko zabortegia ixteko eta ingurumena
berreskuratzeko Proiektu Bateratuaren Proiektu Osagarria, eremua itxi ondoren

biltegi gisa erabiltzeko" (aurrerantzean, “Itxiera osteko Proiektu Osagarria”):

Proiektu osagarrian zehaztutako obrak Eusko Jaurlaritzako Ingurumen
Sailburuordetzak Itxiera osteko Proiektu Osagarria onartu eta gainerako baimenak
eskuratu eta gero gauzatuko dira eta aldez aurreko onarpena lortzeko baldintza
etengarripean jarriko dira. Funtsezko aldaketarik lortzen edo jasotzen ez bada, ez
da exekutatuko kontratu hau suntsiarazteko arrazoirik edo kontratistak kalte-

ordaina jasotzeko eskubiderik izan gabe.

3.- EGIKARITZE EPEA

Proiektu bakoitza gauzatzeko epea honako hauen araberakoa izango da:

Urruzuno zigilatzeko Proiektuko obrak egiteko epea: 6 hilabete
Itxiera osteko Proiektu Osagarriari dagozkion obrak egiteko epea: 2 hilabete

Urruzuno zigilatzeko Proiektuko obrak amaituta, obraren amaierako dokumentazio osoa
Eusko Jaurlaritzara bidaliko da, itxiera osteko aldia hasteko ebazpena eman dezan.
Ebazpena eta gainerako baimenak jasota, Itxiera osteko Proiektu Osagarriaren obrak
hasiko dira, 2 hilabeteko epea ezarrita. Baimen hori lortu ezean, itxiera osteko Proiektu

Osagarria ez da gauzatuko.

Obra osoa edo egin beharreko lanen bat gelditu behar bada, nahiz segurtasun eta
osasun koordinatzailearen erabakiz izan, nahiz zuzendaritza fakultatiboko kide den
pertsona baten erabakiz izan, 1627/1997 Errege Dekretuaren 14. artikuluari jarraikiz,
nahiz Laneko eta Gizarte Segurantzako lkuskatzailetzaren erabakiz izan, 31/1995
Legearen 44. artikuluarekin bat, eta geldialdia kontratistak edo azpikontratistak
segurtasun eta osasun arloko neurriak bete ez dituelako gertatzen bada, obra edo lana
geldituta egon bitartean, kontratua gauzatzeko epeak aurrera jarraituko du eta
kontratua suntsitzeko arrazoia izan daiteke, SPKLren 192., 196. eta 120. artikuluen

arabera.

4.- KONTRATUAREN BALIO ZENBATETSIA ETA LIZITAZIOAREN OINARRIZKO
AURREKONTUA

4.1 KONTRATUAREN BALIO ZENBATETSIA

Kontratuaren balio zenbatetsiak bi aurrekontu hartu ditu oinarri: batetik, “Elgoibarren,
industria  hondakin geldoen Urruzunoko zabortegia ixteko eta ingurumena
berreskuratzeko Egikaritze Proiektu Bateratuaren” aurrekontua, eta bestetik,
“Elgoibarren dagoen Urruzunoko zabortegia ixteko eta ingurumena berreskuratzeko
Proiektu Bateratuaren Proiektu Osagarria, eremua itxi ondoren biltegi gisa erabiltzeko"
proiektuaren aurrekontuaren aldaketa; kontratuaren balio zenbatetsia 1.139.132,64

euro da (BEZ gabe).

4.2 LIZITAZIOAREN OINARRIZKO AURREKONTUA

Lizitazioaren gehieneko aurrekontua, “Elgoibarren, industria hondakin geldoen
Urruzunoko zabortegia ixteko eta ingurumena berreskuratzeko Egikaritze Proiektu
Bateratuari” dagokion obra egikaritzea eta “Elgoibarren dagoen Urruzunoko zabortegia
ixteko eta ingurumena berreskuratzeko Proiektu Bateratuaren Proiektu Osagarria,
eremua itxi ondoren biltegi gisa erabiltzeko" proiektuko obra egikaritzea kontuan

hartuta, 1.378.350,50 euro da (BEZa barne). Non:

URRUZUNO ZIGILATZEKO PROIEKTUARI dagokion obra egitea: 1.192.251,36 euro,
BEZa barne.

ITXIERA OSTEKO PROIEKTU OSAGARRIARI dagokion obra egitea: 186.099,14 euro,
BEZa barne. Eusko Jaurlaritzako Ingurumen Sailburuordetzaren baimena eta

gainerako baimenak lortu ondoren gauzatuko da.

4.3.- AURREKONTU OROKORRA

Lizitatzaileen proposamen ekonomikoek beherantza jo beharko dute, eta horretarako,

prezio orokor bana proposatuko dute aurreko apartatuan zehaztutako proiektu

bakoitzeko. Kapituluen araberako laburpena hauxe da:

URRUZUNO ZIGILATZEKO PROIEKTUA

AURREKONTU OROKORRA
KAPITULUA LABURPENA EURO %

1 LUR MUGIMENDUAK 78.708,32 9,51
2 ZIGILATZEA 671.000,69 81,04
2.01 | IRAGAZGAIZTEA 417.477,41
2.02 | ESTALDURAK 135.791,07
2.03 | EURI URAK DRAINATZEKO SAREA 92.945,32
2.04 | DESGASIFIKAZIO SAREA 24.786,89
3 LANDAREZTATZEA 37.319,67 4,51
4 ITXITURAK 17.071,00 2,06
5 BESTE BATZUK 4.168,00 0,50
6 INGURUMENAREN ZAINTZA 6.250,00 0,75
7 HONDAKINEN KUDEAKETA 4.700,00 0,57
8 SEGURTASUNA ETA OSASUNA 8.792,15 1,06

EGIKARITZE MATERIALA, GUZTIRA 828.009,83

% 13,00 gastu orokorrak 107.641,28

% 6,00 mozkin industriala 49.680,59

KONTRATAREN AURREKONTUA, GUZTIRA 985.331,70
% 21eko BEZa 206.919,66

AURREKONTU OROKORRA, GUZTIRA

1.192.251,36

Aurrekontu orokorra adierazitako zenbatekoa da: MILIOI BAT EHUN ETA LAUROGEITA HAMABI MILA
BERREHUN ETA BERROGEITA HAMAIKA EURO eta HOGEITA HAMASEI ZENTIMO

ITXIERA OSTEKO PROIEKTU OSAGARRIA

AURREKONTU OROKORRA
KAPITULUA LABURPENA EURO %
1 PLATAFORMA 113.606,16 87,90
2 ZERBITZUEN AZPIEGITURAK 15.638,33 12,10
EGIKARITZE MATERIALA, GUZTIRA 129.244,49
% 13,00 gastu orokorrak 16.801,78
% 6,00 mozkin industriala 7.754,67
KONTRATAREN AURREKONTUA, GUZTIRA 153.800,94
% 21eko BEZa 32.298,20
AURREKONTU OROKORRA, GUZTIRA 186.099,14

Aurrekontu orokorra adierazitako zenbatekoa da: EHUN ETA LAUROGEITA SEI MILA ETA LAUROGEITA
HEMERETZI EURO eta HAMALAU ZENTIMO

Urruzunoko zabortegia ixteko eta ingurumena berreskuratzeko obra kontratatzeko Baldintza

Teknikoen Agiria

Orrialdea: 1/25



Eskualdeko Mankomunitatea
Mancomunidad Comarcal

DEBABARRENA
k)

Espediente zenbakia: 13/20-D

5.- DERRIGORREZKO BALDINTZA TEKNIKOAK

Baldintza agiri honetan ezarritako zehaztapenak alde batera utzi gabe, kontratuaren
xede diren obrak adjudikaziodunak nahitaez bete behar dituen dokumentuetan

ezarritako zehaztapenei jarraikiz egikarituko dira; hain zuzen, honako dokumentu hauek

dira:
e ADMINISTRAZIO KLAUSULEN AGIRIA
e |INGURUMEN BAIMEN BATERATUA
e ERAIKUNTZA PROIEKTUAK, BALDINTZA TEKNIKO BEREZIEN AGIRIA barne.
OBRA ZUZENDARITZA.

Obrak proiektuetako eta Ingurumen Baimen Bateratuko estipulazioak, baita Sektore
Publikoko Kontratuen Legean eta urriaren 12ko 1098/2001 Errege Dekretuan
ezarritakoa ere zorrotz betez egikarituko dira. Hain zuzen ere, Debabarrena Eskualdeko
Mankomunitateak ondorio horietarako izendatuko duen Obra Zuzendaritzaren

gidaritzapean, ikuskaritzapean eta kontrolpean gauzatuko da kontratua.

Debabarrena Eskualdeko Mankomunitateak, obren Zuzendaritza Fakultatiboaren
bitartez, ikuskatu, egiaztatu eta zaintzeko lanak egingo ditu, kontratatutako obra behar

bezala burutzeko.

Kontratistari edota bere mendeko pertsona edo enpresei egotz dakizkiekeen egintzek
edo omisioek kontratuko obraren erritmo egokia arriskuan jartzen badute, Debabarrena
Eskualdeko Mankomunitateak edo Obra Zuzendaritzak beharrezkotzat jotzen dituen
neurriak hartzeko eskatu ahal izango dute, kontratua gauzatzeko erritmo ona lortu edo

berreskuratzeko.

OBREN HASIERA:

Obrak gehienez ere 15 eguneko epean hasiko dira, kontratua sinatzen den egunetik

aurrera zenbatzen hasita, eta Zuinketaren Egiaztapenaren Akta sinatu ondoren.

Obrak ezin izango dira hasi, aldez aurretik Segurtasun eta Osasun Plana onartzen ez
bada, urriaren 25eko 1627/1997 Errege Dekretuan xedatutakoa betez; horrez gain,

lantokia irekitzeko asmoa lan agintaritzari jakinarazi behar zaio.

AGINDUEN LIBURUA

Kontratistak obran gorde eta une oro eskura izan behar ditu Aginduen Liburua eta
Gorabeheren Liburua, aldez aurretik bideratuak; Obra Zuzendaritzaren eskura egongo
dira, eta hark bertan jasota utziko ditu obrak egikaritu bitartean egiten diren bisitak,
gertatzen diren gorabeherak eta ematen diren aginduak. Kontratistak berak edo bere

ordezkariak aginduak jaso izanaren agiria sinatu beharko du.

“Aginduen Liburua”, behar bezala beteta, obrak hartzeko ekitaldian aurkeztu beharko

da, eta Mankomunitatearen eskuetan geratuko da, obrak hartu ondoren.

SEGURTASUN ETA OSASUN ARLOKO KOORDINAZIOA

Debabarrena Eskualdeko Mankomunitateak segurtasun eta osasun koordinatzailea
izendatuko du, obrak egikaritzeko aldirako; obren zuzendaritza fakultatiboko taldekide

bihurtuko da.

Koordinatzailea Segurtasun eta Osasun Planean jasotako neurriak behar bezala
aplikatzeaz arduratuko da, eta dagozkion jarraibide eta aginduak emango dizkio

kontratistari, antzemandako ez-betetzeak zuzentze aldera.

Koordinatzaileak obra osoa edo horren zati bat aldi baterako geldiarazteko agindu ahal
izango du, batez ere, segurtasun eta osasun arloko neurriak betetzen ez direla ikusten

badu, eta pertsonentzako berehalako arriskua edo arrisku larria sortzen bada. Kasu

horietan, berehala emango dio egoeraren berri Laneko eta Gizarte Segurantzako
Ikuskatzailetzari eta gainerako interesatuei, urriaren 24ko 1627/1997 Errege

Dekretuaren 14. artikuluan ezarritakoa betez.

LANEKO SEGURTASUN ETA OSASUN PLANA:

Obrak hasi aurretik, adjudikazioa jakinarazten denetik egutegiko 21 egunetik beherako
epean, kontratistak proiektuetan deskribatutako obretarako Segurtasun eta Osasun
Plana onartzeko aurkeztuko du, obra horien segurtasunari eta osasunari buruzko

azterketa oinarri hartuta.

Edonola ere, Laneko Segurtasun eta Osasun Plana onartzeko gehieneko epea
hilabetekoa izango da, kontratua sinatzen denetik zenbatzen hasita. Kontratistak
aurreko paragrafoan aipatutako epeak ez betetzeagatik obrak ezin badira hasi, hasteko
baimenik jaso ez delako, arrazoi hori aipatuz ezin izango du epea luzatzeko eskatu. Ez-

betetze horrek baldintza agirietan jasotako zehapenak ezartzea ekar dezake.

Lanak egikaritu bitartean, planari erantsi beharreko dokumentu edo eguneraketa
guztiak idatzi eta onartzeko aurkeztuko ditu, planaren hasierako bertsioan aipatu ez
diren lanak egin gabe geratu direlako edo jaso ez diren eraikuntza prozesuak gehitu

direlako beharrezkoa bada.

LAN PLANA - OBRA PLANA

Bestela jokatzeko justifikatutako arrazoirik ez badago, kontratua formalizatu eta
hurrengo hogeita hamar eguneko epean, kontratistak Lan Programa Xehatua aurkeztu
beharko du, HAKLAOren 144. artikuluan ezarritako moduan, Obra Zuzendaritzak irakur

dezan.

Aipatu Lan Programak EZ DITU ALDATUKO kontratuko baldintzak eta, hortaz, bat
etorriko da, epe orokorrari, ibilbide nagusiari eta eskainitako epe partzialei dagokienez;

epe horiek inola ere ezin dira izan baldintza agiri honen 3. apartatuan ezarritako

gehieneko epeak baino luzeagoak. Programa kontratuari erantsiko zaio, Debabarrena

Eskualdeko Mankomunitatearen onarpena jaso ondoren.

KALITATE KONTROLAREN PLANA

Epe beran, kontratistak Obraren Kalitate Kontroleko Plan Orokorra prestatuko du, egin
beharreko kontrolen programazioa jasotzen duena; bertan azalduko ditu obra
unitateetan egin beharreko kontrolak edo saiakuntzak, baita material osagarrien harrera
ere. Plana Obra Zuzendaritzari helaraziko zaio, irakur dezan, eta Mankomunitateak

onartu beharko du.

Obra Zuzendaritzak, onartutako plana oinarri hartuta, saiakuntzak eta materialen eta
obra unitateen azterketak agindu ahal izango ditu, baldin eta horien balioa obraren
aurrekontuaren % 1 baino handiagoa ez bada. Ondorio horietarako, obra egikaritzeko
aurrekontua egikaritze materialeko aurrekontuari adjudikazio koefizientea aplikatuz

lortzen den emaitza dela joko da.

HONDAKINEN KUDEAKETA PLANA

Obrako lanak hasi aurretik, kontratistak Hondakinen Kudeaketa Plana entregatuko du,
Mankomunitateak onar dezan, eraikuntza- eta eraiste-hondakinak sortzea eta
kudeatzea arautzen duen 105/2008 Errege Dekretua eta eraikuntza- eta eraispen-
hondakinen ekoizpena eta kudeaketa arautzeko ekainaren 26ko 112/2012 Dekretua
betez. Aipatu planak indarrean dagoen legedia betez prestatuko da, eta proiektuan
aurreikusitako obren benetako egoerara egokituko da, proiektuetan jasotako

Hondakinen Kudeaketa Azterketa oinarri hartuta.

GEOSINTETIKOEN KONTROLA

Zabortegia zigilatzeko lanetan erabilitako material geosintetikoen kontrola haien
kalitatea bermatzeko aholkulari batek egingo du, obraren sustatzailearekin eta
eraikitzailearekin loturarik ez duena. Kontrol horretaz arduratzen den lantalde
teknikoaren eginkizunak INGURUMEN BAIMEN BATERATUAN zehaztuta daude, baita
URRUZUNO ZIGILATZEKO PROIEKTUAren 6. AGIRIAN ere ("GEOSINTETIKOEN KALITATEA
KONTROLATZEKO PROGRAMA").

Horretarako, zabortegia zigilatzeko proiektuko obren arduradun den kontratista
adjudikaziodunak Ingurumen Baimen Bateratuan ezarritakoa betetzen dela egiaztatzeko
beharrezkoak diren dokumentu eta informazio guztiak emango dizkio geosintetikoen

kontroleko aholkulariari.

EKIPAMENDUAK ETA GIZA BALIABIDEAK, KONTRATISTAREN ORDEZKARIA

Kontratistak ekipamendu eta giza baliabide egokiekin egin behar ditu obrak, eta lanen
martxak noiznahi sortzen dituen premiei behar bezala erantzun. Horretarako,
lizitatzaileek obrak egiteko proposatzen dituzten ekipamenduak zehaztuko dituzte

eskaintzetan.

Debabarrena Eskualdeko Mankomunitateak, Obra Zuzendaritzaren iritziz bereziki zailak
edo garrantzitsuak diren gaietarako, espezialista arduradunak izendatzeko eskatu ahal

izango dio kontratistari.

Kontratistak obra ordezkari bat proposatuko du; lizitatzaileak eskainitako izenen
zerrendan agertzen den teknikari tituluduna izan beharko du, Debabarrena Eskualdeko

Mankomunitateak baimendutakoa.

Ordezkariak eta adjudikaziodunaren agindupean dauden langileek ez dute izango
harreman juridikorik, lan harremanik, ezta bestelako harremanik ere Debabarrena
Eskualdeko Mankomunitatearekin, ez kontratuaren indarraldian, ezta kontratua amaitu

ondoren ere.

Eskaintzan aipatutako teknikariren bat ordezkatu nahi izanez gero, Debabarrena
Eskualdeko Mankomunitateak onartu beharko du aldaketa, teknikari berriaren

curriculuma ikusita.

Obretan arituko diren langileei dagokienez, kontratistak lan eta gizarte arloko legeriak
dioena bete beharko du, eta baita obrak diharduten artean arlo horretarako indarrean

jartzen diren xedapenek diotena ere.

Kontratistak betebehar horiek ez betetzeak ez dio erantzukizunik eragingo Debabarrena

Eskualdeko Mankomunitateari.

MAKINERIA, BALIABIDE TEKNIKOAK ETA BESTELAKOAK

Kontratistak obrak ondo egikaritzeko beharrezkoak diren makinak eta baliabide
teknikoak jarriko ditu, eta lanen martxak noiznahi sortzen dituen premiei behar bezala
erantzungo die. Horretarako, lizitatzaileek obrak egiteko proposatzen dituzten

baliabideak zehaztuko dituzte eskaintzetan.

Kontratistak, obrak egiteaz gain, horiek entregatu arte kontserbatzeko ardura izango du.
Halaber, obrak entregatu arte, lurrak eta bertan dauden ondasunak zaindu beharko ditu

adjudikaziodunak.

SEINALEZTAPENA ETA SARBIDEAK

Kontratistak, bere kargura, honako seinale hauek ipini beharko ditu: obraren sarbidea
adieraztekoak, languneko zirkulazioa adieraztekoak eta lanak direla eta sor daitezkeen
arrisku puntuak adieraztekoak, alde horretan, inguru mugakideetan, baita inguru
hurbiletan ere. Halaber, seinale osagarriak jartzeko edo ipinitakoak aldatzeko aginduak

bete beharko ditu.

Era berean, kontratistaren kargura izango dira obren inguruko bideetan unean uneko

lanak egin behar direnean jarri beharreko bide seinale guztiak.

Urruzunoko zabortegia ixteko eta ingurumena berreskuratzeko obra kontratatzeko Baldintza

Teknikoen Agiria Orrialdea: 1/25



Eskualdeko Mankomunitatea
Mancomunidad Comarcal

DEBABARRENA
k)

Espediente zenbakia: 13/20-D

Kontratistaren betebeharra izango da obren inguruko sarbide eta bideen garbitasuna
eta erabilgarritasuna mantentzea, eta horretarako, ureztatzeko, ekortzeko eta
ibilgailuak garbitzeko beharrezko baliabideak erabiliko ditu, inguruko sarbide eta/edo

bideetan lokatza edo hautsa sortzea saihesteko.

OBRA ZUZENDARITZAREN BULEGOAK

Kontratistak obrarako bulego bat ipiniko du, bi lanpostu, bilera gela bat eta komuna

dituena.

6. OBREN HARRERA ETA BERME EPEA

Hogei egun baliodun lehenago, kontratistak idatziz jakinaraziko dio Obra Zuzendaritzari

kontratua bukatu edo burutzeko aurreikusitako data, obrak hartu ahal izateko.

Harrera ekitaldian parte hartu beharko dute Debabarrena Eskualdeko
Mankomunitateak izendatutako ordezkariak, obren zuzendaritzan aritzen den aukerako
arduradunak eta kontratistaren ordezkariak. Obrak egoera onean badaude eta
emandako aginduen arabera egin badira, Debabarrena Eskualdeko Mankomunitatearen
ordezkariak hartutakotzat joko ditu; dagokion harrera akta egingo da, eta, hala

badagokio, bermealdia hasiko da.

Obra hartzeko ekitaldiaren egunetik aurrera hasiko da zenbatzen berme epea; horren
iraupena urtebetekoa izango da, gutxienez. Bermealdian obrak mantentzeko egiten
diren gastu guztiak kontratistaren kontura izango dira, eta ez du kontzeptu horrengatik

kalte-ordainik edo ordainketarik jasotzeko eskubiderik izango.

Lizitatzaileek, hala badagokio, berme epe luzeagoak eskaini ahal izango dituzte;

informazioa eskaintza ekonomikoarekin batera emango da.

Berme epea amaitu aurreko hamabost egunean, obra zuzendari fakultatiboak, ofizioz
edo kontratistak hala eskatuta, obren egoerari buruzko txostena egingo du. Txostena
aldekoa bada, kontratistari ez zaio erantzukizunik eskatuko, non eta ez den gertatzen
Sektore Publikoko Kontratuei buruzko urriaren 30eko 30/2007 Legea 219. artikuluan

jasotakoa; orduan, ofizioz itzuli edo ezeztatu egingo da berme gisa jarritako fidantza eta,

hala badagokio, bete gabeko beharkizunak kitatuko dira. Txostena ez bada aldekoa, eta
ikusitako akatsak obrak egitean agertu badira eta ez eraikitakoa erabiltzean, zuzendari
fakultatiboak, berme epeak dirauen bitartean, dagozkion jarraibideak emango dizkio
kontratistari, eraikitakoa behar bezala konpon dezan; horretarako, epe bat jarriko dio,
eta, epe horrek dirauen bitartean, kontratistak izango du obrak kontserbatzeko ardura,

eta ez du eskubiderik izango berme epea luzatzeagatik dirurik jasotzeko.

Hala ere, kontratistak kontratua ez betetzeak eraikuntzan eragindako akats ezkutuak
direla eta obra erortzeko zorian gertatzen bada berme epea amaitu ondoren,
kontratistak erantzun egin beharko die sortutako kalte eta galerei obra hartzen denetik
hamabost urteko epean zehar. Epea igarota kalte edo galerarik agertu ez bada, guztiz

amaituko da kontratistaren erantzukizuna.

7.-  LIZITAZIOAN AURKEZTU BEHARREKO DOKUMENTAZIOA, ESKAINTZEN
AURKEZPENA

Administrazio klausulen agirian eskatzen den dokumentazioarekin batera, lehiaketako

parte hartzaileak honako dokumentazio hau derrigorrez aurkeztu beharko du:

7.1 FORMULEN BIDEZ EBALUATZEKO DOKUMENTAZIOA

"Eskaintza ekonomikoa eta formulen bidez ebaluatzeko dokumentazioa" gutun azalean

edo fitxategi elektronikoan, lizitatzaileek aurkeztuko dituzte:

ESKAINTZA EKONOMIKOA, Txosten Teknikoarekin koherentea izan behar duena;
eskaintzak honako hauek aipatuko ditu:
1) URRUZUNO ZIGILATZEKO PROIEKTUKO obra egiteari dagokion ESKAINTZA
EKONOMIKOA.
2) ITXIERA OSTEKO PROIEKTU OSAGARRIKO obra egiteari dagokion ESKAINTZA
EKONOMIKOA.

Ez dira onartuko omisio, akats edo ezabaketak dituzten proposamen
ekonomikoak, kontratazio-organoak eskaintza aintzat hartzeko funtsezkotzat

jotzen duena argi eta garbi ikusi ezin badu.

OBRAK EGIKARITZEKO EPEEN MURRIZKETA: lizitatzaileek honako hau aipatuko dute

eskaintzetan:

Urruzunoko zabortegia ixteko eta ingurumena berreskuratzeko obra kontratatzeko Baldintza

Teknikoen Agiria Orrialdea: 1/25



Eskualdeko Mankomunitatea
Mancomunidad Comarcal

DEBABARRENA
k)

Espediente zenbakia: 13/20-D

Obra guztiak erabat bukatzeko eta ENTREGATZEKO EPEA (hilabetetan),
URRUZUNO ZIGILATZEKO PROIEKTUAREN epea.

LAN PLANA ETA dagokion KRONOGRAMA, jarduera bakoitzak epe orokorrean
zenbat iraungo duen adierazita. Obrak guztiz egiteko, URRUZUNO
ZIGILATZEKO  PROIEKTUAREN eta ITXIERA OSTEKO PROIEKTU
OSAGARRIAREN jarduerak barne.

OBRAREN BERME EPEA: Obrak hartzen diren egunetik hasita berme epe gisa

proposatzen den urte kopurua; gutxienez, urtebeteko iraupena izango du.

7.2 BALIO JUDIZIOEN BIDEZ EBALUATZEKO DOKUMENTAZIOA. TXOSTEN TEKNIKOA

“Balio judizio bidez baloratzeko dokumentazioa” gutun azalean edo fitxategi
elektronikoan, lizitatzaileek Txosten Teknikoa aurkeztuko dute. Txostenak Urruzuno
zigilatzeko Proiektuari eta Itxiera osteko Proiektu Osagarriari dagozkion obrak
egikaritzeko proposamenaren azterketa xehatua eta osatua jasoko du, honako gai

hauek bakarrik laburbilduz azalduta:

LANAK EGITEKO PROPOSAMENA: Proiektuaren azterketa xehatua, egikaritu
beharreko unitate nagusiak zehatz-mehatz deskribatuta, lanak egiteko moduaren

deskribapen osatuarekin.

LANTALDEA: Eskaintzaile bakoitzak hemen aipatutako lana burutzeko dauzkan
lantaldearen eta teknikari taldearen azalpen xehea gehituko du eskaintzan.
Taldekideen prestakuntza eta esperientzia, plantillaren organigrama eta
arduraldia, kontratu honi dagokionez. Eskaintzan azaldutako lantaldea behar

bezala koordinatuta egongo da, kontratua sinatu bezain laster lanei ekiteko prest.

BALIABIDE ESKURAGARRIAK: Lizitatzaileak kontratuaren xede diren unitateak
egikaritzeko jarriko dituen baliabideak ere deskribatuko dira txostenean.
Xehetasunez azalduko dira proiektuetan aurreikusitako obrak burutzeko erabiliko
diren baliabide material eta teknikoak. Kontratua zuzen betetzeko bideratuko
diren materialak, makinak eta beharrezko baliabide osagarri guztiak zerrendatuko
dira. Geosintetikoen kasuan, proposatutako materialen fabrikatzailea eta fitxa

teknikoa zehaztuko da.

Hala badagokio, kanpoko enpresak azpikontratatu nahi izanez gero, horren berri

emango da, eta beren espezialitatea eta egiaztagiriak adieraziko dira.

Atxikipen zehatza administrazio-klausula zehatzen agiriko IV. eranskinean

zehaztuko da, eta eskaintza teknikoarekin batera aurkeztuko da, 1. gutun-azalean.

ESPERIENTZIA: Lizitatzaileen esperientzia egiaztatua, zabortegiak iragazgaizteko
edo zigilatzeko proiektuetako obrak egikaritzen. Esperientzia administrazio
publikoak edo zabortegiaren jabea den enpresak emandako ziurtagiriaren bidez

egiaztatuko da.

MATERIALEN ESKURAGARRITASUNA: 11.000 m3 inguru estaltzeko estaldura
lurzorua, eta 1.800 m3 inguru estaltzeko landare lurzorua, kanpoko material
bankutik ekarri behar dena; material bankuen kokapena eta obrarainoko
distantzia zehaztuko da, proposatutako materialen ezaugarriak (iragazkortasuna),

baita ziurtagiri edo erantzukizunpeko adierazpen bidez eskuratzeko aukera ere.

ZIURTAGIRIAK: Eskura daitezkeen ziurtagiriak; ISO 9001, ISO 14001, OSHAS (edukiz

gero).

Txosten Teknikoak, modu orokorrean eta bere metodologiari jarraikiz, egokientzat
jotzen dituen jarduerak azalduko ditu, antzeko lanetan eskuratutako irizpide eta
esperientziak kontuan hartuta. Txostenak lan osoa deskribatu behar du, eta behin

irakurtzea nahikoa izango da egindako lanari buruzko ezagutza osoa izateko.

Lizitatzaileak ahalik eta modu argienean eta osatuenean aurkezten duen informazioa,
bere proposamenak nahitaezko betekizunak eta baldintza baloragarriak betetzen

dituela egiaztatzen duena.

Formulen bidez ebaluatzen den ezaugarrietako bat ere ezin da agertu

Txosten Teknikoan, hala nola:

e Eskaintza ekonomikoa eta prezioak.
e Obrak gauzatzeko epeen murrizketa eta lanen kronograma.

e Obraren berme epea.

Goian aipatutako datuei dagokienez, ezin da datu kuantitatiborik aipatu, ezta
aipatutako ezaugarriak ondorioztatzeko aukera eman dezakeen daturik edo bestelako

informaziorik eman ere.

8.- ADJUDIKAZIO IRIZPIDEAK

8.1 FORMULA BAT APLIKATUZ ESLEITZEN DIREN PUNTUAK EMATEKO IRIZPIDEAK
(IRIZPIDE AUTOMATIKOAK). GEHIENEZ ERE 75 PUNTU:

8.1.1 “Elgoibarren, industria hondakin geldoen Urruzunoko zabortegia ixteko eta

ingurumena berreskuratzeko Egikaritze Proiektu Bateratuari” loturiko obra

egikaritzeari dagokion eskaintza ekonomikoa; gehienez ere 60 puntu emango dira

Puntuak banatzeko formulan kontuan hartuko dira lizitatzaileek eskainiko dituzten
proposamen ekonomikoak, “Elgoibarko Urruzunoko industria-hondakin geldoen
hondakindegia itxi eta ingurumenaren aldetik berreskuratzeko egikaritze
bateginaren proiektuaren” unitate-prezioei aplikatu beharreko baja-ehunekoa

aurkeztuz.

Eskaintza ekonomikoen puntuazioak, onartutako proposamenei dagozkienak,
interpolazio linealaren bidez eta onartutako horien arabera kalkulatuko dira, bi
puntuek mugaturiko zuzenaren arabera: P1 (Gehieneko beherapena, gehieneko
puntuazioa: 60 puntu) eta P2 (Zero beherapena, gutxieneko puntuazioa), eta
puntu horiek zuzen horretan mugatzen duten tartearen barruan. Aipatutako

puntuak hauek dira:

P1 - Eskaintza ekonomikoenari dagokiona (Gehieneko beherapena);

gehieneko puntuazioa esleituko zaio (60 puntu).

P2 - Lizitazio motari dagokiona; dagokion gutxieneko puntuazioa esleituko

zaio, honako formula honen arabera:
Pmin =60 x (1 - (3 x Bmax))
(Bmax = Gehieneko beherapena)
Pmin kalkulaturik lortutako emaitza negatiboa bada, zero dela joko da, Pmin=0.

Gainerako beherapenei, Bi, "i" eskaintza bakoitzari dagozkionei, interpolazio
lineala erabilita, abzisen ardatzean, P1 eta P2 puntuen artean, ordenatuen

ardatzean dagozkien puntuak esleituko zaizkie.

Aurrerago definitutako zuzena lortzeko, lehiaketan onartu diren oinarrizko

eskaintzak bakarrik hartuko dira kontuan.

Balio anormalak edo neurriz kanpokoak dituzten eskaintza ekonomikoak

mn:n
|

Izan ere, "i" proposamen ekonomiko bat baxuegia dela eta, ondorioz, proposamen

ekonomiko anormala edo neurriz kanpokoa dela esango da, eskaintza horri

mn:n
|

dagokion beherapenak (Bi) lehiaketan onartutako eskaintza guztien batez

mn:n
|

besteko beherapena 10 puntu portzentualetan gainditzen duenean, non "i" horrek

n.n

letik "n"-ra arteko balioak hartzen dituen, eta "n" baloratzeko onartu diren

eskaintzen kopurua den”.

Eskaintza batean edo batzuetan hasiera batean neurriz kanpoko beherapena
antzematen bada, baina aztertu ondoren eskainitako prezioak proiektua
burutzeko egokiak direla ulertzen bada, neurriz kanpoko beherapena dagoela
pentsarazi duen desbideraketa behar bezala justifikatzen baita, proposamen
horiek baliagarritzat joko dira eta onartuko dira, eta azken eskaintza
ekonomikoenari (gehieneko beherapen berria) dagokiona birkalkulatuko da P1

puntu gisa; gehieneko puntuazioa emango zaio, hau da, 60 puntu.

8.1.2 "Elgoibarren dagoen Urruzunoko zabortegia ixteko eta ingurumena

berreskuratzeko Proiektu Bateratuaren Proiektu Osagarria, eremua itxi ondoren

biltegi gisa erabiltzeko" proiektuko obra egikaritzeari dagokion eskaintza

ekonomikoa; gehienez ere 5 puntu esleituko da

Puntuak banatzeko formulan kontuan hartuko dira lizitatzaileek eskainiko dituzten
proposamen ekonomikoak, "Elgoibarko Urruzunoko zabortegia ixteko eta
ingurumena berreskuratzeko proiektu bateratuaren proiektu osagarriaren"

unitate-prezioei aplikatu beharreko baja-ehunekoa aurkeztuz.

Eskaintza ekonomikoen puntuazioak, onartutako proposamenei dagozkienak,
interpolazio linealaren bidez eta onartutako horien arabera kalkulatuko dira, bi
puntuek mugaturiko zuzenaren arabera: P1 (Gehieneko beherapena, gehieneko
puntuazioa: 5 puntu) eta P2 (Zero beherapena, gutxieneko puntuazioa), eta puntu
horiek zuzen horretan mugatzen duten tartearen barruan. Aipatutako puntuak

hauek dira:

P1 - Eskaintza ekonomikoenari dagokiona (Gehieneko beherapena);

gehieneko puntuazioa esleituko zaio (5 puntu).

P2 - Lizitazio motari dagokiona; dagokion gutxieneko puntuazioa esleituko
zaio, honako formula honen arabera:
Pmin =5 x (1 —(3 x Bmax))
(Bmax = Gehieneko beherapena)
Pmin kalkulaturik lortutako emaitza negatiboa bada, zero dela joko da, Pmin=0.
Gainerako beherapenei, Bi, "i" eskaintza bakoitzari dagozkionei, interpolazio
lineala erabilita, abzisen ardatzean, P1 eta P2 puntuen artean, ordenatuen

ardatzean dagozkien puntuak esleituko zaizkie.

Aurrerago definitutako zuzena lortzeko, lehiaketan onartu diren oinarrizko

eskaintzak bakarrik hartuko dira kontuan.

8.1.3 Obrak gauzatzeko epeen murrizketa; kontzeptu honetan, gehienez ere 5 puntu

emango dira

Proiektuetan jasotako obrak egikaritzeko eskainitako epeak honako puntuazio

sistema honen arabera baloratuko dira:

Puntu bat emango da, obrak egikaritzeko epearen iraupenean egindako bi asteko

murrizketa bakoitzeko:

Omeses 1/2mes 1mes Imesy 2meses 2mesesy 3meses 3mesesy 4meses
1/2 1/2 1/2

Pi ="i" epearen murrizketa (hilabete) * 2

Non:
Pi: "i" eskaintzak lortu duen puntuazioa, non "i" horrek letik "n"-ra arteko
balioak hartzen dituen, eta "n" baloratzeko onartutako eskaintzen kopurua

mn:n
|

den. Balioa 5etik gorakoa bada, "i" eskaintzari esleitutako puntuazioa 5 puntu

izango da.
"i'" epearen murrizketa: "i" proposameneko epeari dagokion murrizketa
(hilabetetan), baldintza agiri honen 3. apartatuan aipatutako gehieneko

epearekin konparatuta.

8.1.4 Obren berme epea: kontzeptu honetan, gehienez ere 5 puntu emango dira

Puntuak emango dira, baldin eta eskaintzen den bermealdia baldintza agirietan
ezarritako gutxieneko urtebeteko epea baino luzeagoa bada: puntu bat urte

gehigarri bakoitzeko, gehienez ere, 5 puntu.

mn:n
|

Pi = obraren "i" berme epea (urte) — 1

Non:
Pi: "i" eskaintzak lortu duen puntuazioa, non "i" horrek letik "n"-ra arteko
balioak hartzen dituen, eta "n" baloratzeko onartutako eskaintzen kopurua

n:n
|

den. Balioa 5etik gorakoa bada, "i" eskaintzari esleitutako puntuazioa 5 puntu

izango da.

n:n nin
| |

Obraren berme epea: proposameneko berme epea, urtebetekoa edo

luzeagoa.

8.2 BALIO JUDIZIO BATEN ONDORIOZ ESLEITZEN DIREN PUNTUAK EMATEKO
IRIZPIDEAK: GEHIENEZ ERE 25 PUNTU GUZTIRA

Jarraian azaltzen diren irizpideetan, kontuan izango dira lizitatzaileek idatzitako
TXOSTEN TEKNIKOAREN kalitatea eta ondorioak, proposatutako lantalde eta
baliabideen ezaugarriei dagokienez eta kontratuaren xede diren lanak antolatzeko eta

emateko moduari dagokionez; gehienez ere, 25 puntu emango dira.

Txosten Teknikoa, non EZIN BAITA SARTU formulen bidez ebaluatzen den ezaugarririk,

hala nola: Eskaintza ekonomikoa eta prezioak; Obra gauzatzeko epeen murrizketa eta

lanen kronograma; Obraren berme epearen luzapena

8.2.1 Obraren azterketa; gehienez ere 5 puntu emango dira

Aurkeztutako eskaintzaren egokitasuna baloratuko da, proiektuak kontuan
hartuta, burutuko diren unitate nagusien azterketa xehatuaren garrantzi berezia

azpimarratuz.

Eskaintzaren inguruan egindako azterketaren sakontasuna, proiektuak ezagutzeko
maila, metodologian eta antolaketan antzeman daitekeena. Obrako unitateak
behar bezala egikaritzeko proposatzen den lan metodologiaren deskribapena, eta
proiektuaren fase desberdinetan egin beharreko kontrolean kontuan hartu

beharreko funtsezko alde teknikoak.

8.2.2 Lantaldea, obrari esleitutako langileak; gehienez ere 5 puntu emango dira

Proposatutako giza baliabideak baloratuko dira: lanen xehetasunak, ardurak,
tituluak eta prestakuntza, organigrama eta arduraldia, lan beharretara egokitzea,

eta esperientzia hondakindegiak iragazgaizteko eta zigilatzeko lanetan.

Atxikipen zehatza administrazio-klausula zehatzen agiriko IV. eranskinean

zehaztuko da, eta eskaintza teknikoarekin batera aurkeztuko da, 1. gutun-azalean.

8.2.3 Baliabide material eskuragarriak: gehienez ere 5 puntu emango dira

Lizitatzaileak obrako unitateak egikaritzeko jarriko dituen baliabideak baloratuko
dira. Obra egikaritzeko makinak eta baliabide osagarriak. Proposatutako

materialen hornitzailea eta ezaugarri teknikoak.

Atxikipen zehatza administrazio-klausula zehatzen agiriko IV. eranskinean

zehaztuko da, eta eskaintza teknikoarekin batera aurkeztuko da, 1. gutun-azalean.

8.2.4 Esperientzia antzeko obretan: gehienez ere, 5 puntu emango dira

Lizitatzaileen esperientzia egiaztatua baloratuko da, zabortegiak iragazgaizteko

edo zigilatzeko proiektuetako obrak egikaritzen lortutakoa.

8.2.5 Materialaren eskuragarritasuna: gehienez ere, 5 puntu emango dira

Estaldura lurzorua eta landare lurzorua kanpoko bankuetatik ekartzeko
proposatutako materiala baloratuko da, baita ezaugarriak, kokapena eta

Urruzunoko zabortegiraino dagoen distantzia ere.

IRIZPIDE ESPEZIFIKOAK, BERDINKETAK DESEGITEKO

Bi eskaintzaren edo gehiagoren artean berdinketa gertatzen bada, honela

desegingo da:

.- Aintzat hartuko da zein enpresak duen bere plantillan desgaitasuna duten edo
gizarte-bazterkerian dauden langileen portzentaje handiena. Portzentajeak
berberak baldin badira, aintzat hartuko da enpresetako zeinek duen bere
plantillan desgaitasuna duten langile finkoen kopuru handiena edo gizarte-

bazterkerian dauden langileen kopuru handiena.

.- Hala ere berdinketa gertatzen bada, plantillan behin-behineko kontratuen

portzentaje txikiena duen enpresari emango zaio lehentasuna.

-. Hala ere berdinketa gertatzen bada, plantillan emakume enplegatuen

portzentaje handiena duen enpresari emango zaio lehentasuna.

.- Eta hala ere berdinketa gertatzen bada, zozketa egingo da, betiere aurreko

irizpideak aplikatuz ez bada berdinketa desegin.

9. INFORMAZIO OSAGARRIA

9.1 FORMULEN HAUTAKETA JUSTIFIKATZEA:

Eskaintza ekonomikorako:

Puntuak interpolazio linealaren bidez P1 eta P2 puntuen artean banatzen dituen
formula, non P2 lizitazio prezioaren antzekoa den eta P2=30x (1—(3 x gehieneko
beherapena)) legokiokeen; P1, aldiz, eskaintza ekonomikoena da, hau da, beherapen
handiena proposatzen duena, eta horri 60 puntu emango zaizkio. Tarteko eskaintzei
puntu bien arteko interpolazio lineala aplikatuz esleitzen zaizkie puntuak, abzisa
ardatzean eskaintza bakoitzaren beherapenen balioak eta ordenatuen ardatzean

eskaintza bakoitzari esleitu behar zaizkion puntuak jarrita.

Hautatutako formulak eskaintza baxuenari kontzeptu horrengatik eslei daitezkeen
puntu guztiak esleitzen dizkio, eta lizitazio prezioari honako hauek: gehieneko
puntuazioa (1 —3 x gehieneko beherapena) faktoreaz biderkatuz lortutako puntuak,

gehieneko beherapena bateko hainbestean adierazita.

Ondorioz, lizitatzaile batek zerbitzua lizitazio prezioaren truke ematea eskaintzen badu,
puntu gutxiago jasoko du ahalegina egin duten eta lizitazioarena baino prezio baxuagoa

proposatzen duten eskaintzaileek baino.

Gainera, lizitazio prezioa proposatzen duen eskaintza baten puntuazioa are txikiagoa
izango da, eskaintza ekonomikoenaren beherapena kontuan hartuta; izan ere,
nabarmen urrunduko da puntuak alderantzizko proportzionaltasunaren arauaren bidez
banatzeko irizpidetik, esleitu beharreko puntuak interpolatzen diren zuzenaren malda
nabarmen handiagoa baita zenbat eta baxuagoa izan eskaintza ekonomiko onena.
Horrela saritzen da prezio txikiagoa eskaintzeko ahalegina; gainera, erabilitako
formularen beste ezaugarri bat hauxe da: lizitatzaile desberdinek antzeko beherapenak

eskaintzen badituzte, formulak antzeko puntuazioak esleitzen dizkie.

Obraren epeari dagokionez:

Formulak interpolazio linealaren bidez banatzen ditu puntuak, izan ere, puntuazio

handiena iraupen laburrena proposatzen duen eskaintzari esleitzen dio; gehienez ere 5

puntu. Horrela, epe laburragoak proposatzen dituzten lizitatzaileen ahalegina

baloratzen da.

Obraren berme epeari dagokionez:

Formulak interpolazio linealaren bidez banatzen ditu puntuak, izan ere, puntuazio
handiena berme epe luzeena proposatzen duen eskaintzari esleitzen dio; gehienez ere
5 puntu. Horrela, berme epe luzeagoak proposatzen dituzten lizitatzaileen ahalegina

baloratzen da.

10. LIZITAZIOAREN OINARRIZKO PREZIOA KALKULATZEKO METODOA

Lizitazio prezioa kalkulatzeko, aintzat hartu da jarraian azaltzen den kostuen banaketa,
kostua osatzen duten sail desberdinen garrantzia honako hau izanik: Zuzeneko langileen
gastua: % 15; zeharkako langileen kostua: % 4; horniduren kostua: % 50; finantza gastua:
% 2; ibilgetuaren amortizazioa: % 10; gastu orokorrak: % 13; mozkin industriala % 6; hau

da, gastu orokorrak kostu osoaren % 75 dira, zeharkako gastuak % 6 eta beste gastu

batzuk % 19.

Urruzuno zigilatzeko Proiektuko eta Itxiera osteko Proiektu Osagarriko obrei loturiko kostuen kalkulua
Kontzeptuak kostuetan duen garrantzia eurotan (BEZ
Kontzeptuak kostuetan duen garrantziaren % KANPO)
Kostuen banakapena, .
kontzeptuen arabera Egon daitezkeen Egon daitezkeen beste
Zuzenekoak | Zeharkakoak beste gastu Zuzenekoak | Zeharkakoak
gastu batzuk
batzuk
Langileen gastuak, Zuzeneko
eskulana 0,15 170.869,90 0,00 0,00 0,00
Langileen gastuak, Zeharkako
eskulana 0,04 0,00 45.565,31 0,00 0,00
Hornidurak 0,5 569.566,32 0,00 0,00 0,00
Gastu finantzarioak 0,02 0,00 22.782,65 0,00 0,00
Ibilgetuaren amortizazioa 0,1 113.913,26 0,00 0,00 0,00
Gastu orokorrak 0,13 0,00 0,00 | 148.087,24 0,00
Etekin industriala 0,06 0,00 0,00 0,00 | 68.347,96
GUZTIRA 0,75 0,06 0,13 0,06 854.349,48 68.347,96 | 148.087,24 | 68.347,96
1,00 1.139.132,64

11. BESTE ALDERDI BATZUK

Debabarrena Eskualdeko Mankomunitateak “Elgoibarren dagoen Urruzunoko
zabortegia ixteko eta ingurumena berreskuratzeko Proiektu Bateratuaren Proiektu
Osagarria, eremua itxi ondoren biltegi gisa erabiltzeko” proiektuari loturiko obrak
egikaritzeari buruzko azken erabakia hartzeko eskumena gordetzen du, obra horiek
egikaritzeko, Eusko Jaurlaritzako Ingurumen Sailburuordetzak aipatu Proiektu Osagarria
onartu eta gainerako baimenak eman behar dituelako. Gauzak horrela, lizitatzaileek

beren proposamenak idazterakoan egoera hori aurreikusi beharko dute.

12. BESTE BATZUEK JASAN DITZAKETEN KALTEAK

Adjudikazioduna kontratua gauzatzeko egin behar diren jardueren ondorioz
hirugarrenei eragindako kalte-galeren erantzule izango da (trafiko istripuak, haizeak
objektuak mugitzea eta bestelako arrazoiak). Hori dela eta, lanaren, segurtasun eta
higienearen eta ibilgailuen trafikoaren eremuan indarreko antolamenduak eskatzen
dituen aseguruak alde batera utzita edo horiekiko osagarriak, eskaintzaileek beren
eskaintzetan aseguru polizen proiektuak aurkeztu beharko dituzte eta berariaz aipatuko
dira arriskuen estaldurak, primak, kalte ordainak eta gainerako alderdiak, zerbitzuaren
gorabeherei aurre egiteko sartu behar badira. lldo horri jarraiki, Mankomunitatearen

edozein erantzukizun ordezkatzaile saihestuko da.

13.- KONTRATUA EGIKARITZEKO BALDINTZA BEREZIAK

Enpresa adjudikaziodunak honako balditza sozial eta ingurumeneko baldintza berezi

hauek bete beharko ditu.

1.- Baldintza sozialak:

Enpresa adjudikaziodunak bete egin beharko du 4/2005 Legea, otsailaren 18koa,
Emakumeen eta Gizonen Berdintasunekoa eta indarrean dagoen EAEko Emakumeen eta

Gizonen Berdintasunaren Plana garatzen duena.

2.- Ingurumen baldintzak:

Enpresa adjudikaziodunak konpromisoa hartzen du berotegi efektuko gasen isurketa
murrizteko lana egiten duen bitartean, beharrezkoak ez diren joan-etorriak saihestuz
eta erregai alternatiboak darabiltzaten ibilgailuak erabiliz, soilik behar-beharrezko

bidaietarako.

Enpresa adjudikaziodunak sortutako hondakinak murriztuko ditu, materialak
berrerabiliko ditu posible bada, eta gaika bereiziko ditu lan hori egitean sortutako

guztiak.

Enpresa adjudikaziodunak arduraz erabiliko ditu lan horiek egin bitartean erabili

beharreko baliabide naturalak.

